
RESOLUCIÓN DE ALCALDÍA: APROBACION DE BASES REGULADORAS DO CONCURSO DE 
TRACTORES ENGALANADOS (ADULTOS) DA XLIII FESTA DA PATACA
EXPEDIENTE: 2025/G003/000801 

ANTECEDENTES:

Os días 20 e 21 de setembro de 2025 terá lugar a XLIII Festa da Pataca no Concello de Coristanco. 

Unha das actividades previstas para o día 21 de setembro de 2025 será o desfile de tractores engalanados
(sección  adultos),  centro  indiscutible  de  cada  unha  das  festas  celebradas  ata  o  momento  e  de  gran
aceptación e admiración por parte do público. 

Supón tamén un dos concursos no que a contía económica é máis alta, en atención sempre á cantidade de
tempo, esforzo e imaxinación que os participante teñen que investir. 

Consta no expediente un documento de retención de crédito RC de data 25/08/2025 con nº 2202500008639
contra a partida 3381/480.00, por importe de 7.700,00 euros, polo que existe crédito suficiente para facer
fronte ao pagamento. 

Co fin de regular adecuadamente a súa valoración, e polo tanto a asignación dos distintos premios, dende o
Concello de Coristanco preténdese aprobar aquelas bases que regularán o proceso de exame e valoración. 
De conformidade co establecido na Lei 7/1985, de 2 de abril, reguladora das Bases do Réxime Local,

RESOLVO:

Primeiro.- Aprobar as bases que rexerán as valoracións do Concurso de tractores engalanados na XLIII
edición da Festa da Pataca, co seguinte contido: 

“BASES  REGULADORAS  DO  CONCURSO  DE  TRACTORES  ENGALANADOS  (ADULTOS)  DA XLIII
FESTA DA PATACA 
 
Primeira.- OBXECTIVOS 
Esta iniciativa ten como obxecto regular a baremación que se Ile concederá aos participantes no Concurso
de Tractores engalanados que acudan á XLIII Festa da Pataca para a promoción do festexo, premiando o
esforzo e  a súa implicación na mellora  da imaxe do municipio,  coa dotación de premios aos mellores
tractores engalanados. 
 
Segunda.- REQUISITOS DOS PARTICIPANTES 
1.Presentar a súa proposta de tractor engalanado o dia 21 de setembro, antes das 10.30h na Rúa da
Pataca s/n de Traba, Coristanco. 

2.Cubrir o correspondente formulario facilitado polo persoal voluntario da Festa. (Anexo l) 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

3.Os Tractores presentados deberán estar dispoñibles á visita do público como mínimo ata ás 20.00 horas
do dia 21 de setembro de 2025 no lateral do Parque Municipal de Traba (xunto ao Museo da Pataca). 

4.Os participantes no concurso, unha vez lle sexa indicado polo persoal do concello, deberán dirixir os seus
tractores ata a zona da Casa da cultura/Centro médico antes de comezar co desfile en si mesmo. Naquel
lugar  faráselle  un  vídeo/fotografías,  que  se  poderán  utilizar  con  fins  publicitarios  e  promocionais.  Os
participantes, polo feito de selo, consenten na realización dos vídeos/fotografías e no uso dos mesmos que
poida realizar o Concello de Coristanco. 
 
Terceira.- XURADO 
O Xurado poderá estar conformado por: 
      -Pregoeiro/a. 
      -Representante/s da Administración pública. 
      -Un productor de Pataca 
      -Representantes de Pobo productor de pataca 
 
Cuarta.- CRITERIOS DE VALORACIÓN 
O tema a desenvolver será de libre elección do participante e valoraranse as candidaturas tendo en conta
especialmente os seguintes criterios: 

1. Uso da Pataca como elemento decorativo principal. De 0 a 5 puntos. 
 2. Orixinalidade. De 0 a 5 puntos 
 3. Calidade Artística. De 0 a 5 puntos 
 4. Esforzo. De 0 a 5 puntos 
 
BAREMACIÓN EN CASO DE EMPATE.

En caso de empate na suma total de puntos, primarase a aquel participante que obtivese máis puntuación
no apartado 1 (Uso da Pataca como elemento decorativo principal).

No caso de persistir o empate, primarase a aquel participante que obtivese máis puntuación no apartado 2
( Orixinalidade). 

No caso de persistir o empate, primarase a aquel participante que obtivese máis puntuación no apartado 3
(Calidade Artística). 

No caso de persistir o empate, primarase a aquel participante que obtivese máis puntuación no apartado 4
( Esforzo). 

No caso de persistir o empate, realizarase un sorteo entre os participantes con igual puntuación. 
 
Quinta.- ACTAS DO XURADO 
As decisións do xurado serán inapelables.  Cada membro do xurado, cubrirá  a correspondente folla  de
traballo  na  que  se  valorará  cada  un  dos  criterios  para  cada  un dos  tractores  participantes.  Unha vez
rematada a súa valoración, entregarán a folla debidamente asinada e cuberta a un membro da organización
para proceder a suma da puntuación total. (Anexo II) 
 
Sexta.- DOTACIÓN DOS PREMIOS 
Concederanse ata DEZ PREMIOS e distribuiranse do seguinte xeito aos proxectos que obteñan unha maior

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

puntuación segundo o ditame do xurado: 
Primeiro Premio: 2000 euros 
Segundo Premio: 1600 euros 
Terceiro Premio: 1400 euros 
Cuarto Premio: 1000 euros 
Quinto Premio: 600 euros 
Sexto Premio: 400 euros 
Sétimo Premio: 250 euros 
Oitavo: 150 euros 
Noveno: 150 euros 
Décimo: 150 euros 
 
Estas cantidades estarán suxeitas ás retencións legais que IIes foran aplicables. 
 
Sétima.- PROTECCIÓN DE DATOS 
Os datos de carácter persoal recollidos serán tratados de acordo co establecido polo normativa vixente en
materia  de protección de datos.  O Responsable de Tratamento dos datos persoais  é:  CONCELLO DE
CORISTANCO,   con  dirección  Avda.  Fisterra,  112,  15147  Coristanco,  A  Coruña.  Contacto:
www.coristanco.gal 
 
Oitava.- ACEPTACIÓN 
A concorrencia nesta convocatoria supón a plena aceptación destas bases.”
 
 
Segundo.- Publicar o presente acordo, xunto co Anexo de Solicitude de participación (Anexo I) e Anexo de
Folla de traballo para o xurado  (Anexo II) na Sede electrónica do Concello de Coristanco para público
coñecemento.

Coristanco,  asinado  electrónicamente  polo  alcalde  Juan  Carlos  García  Pose,  e  a  secretaria  municipal
accidental, María del Carmen Martínez Muñiz, na/s data/s que figuran nas sinaturas electrónicas.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

